
· Skriva fyrisøgnina av
· Stava orðini fyri onkrum


Fyrisøgn.
Ein dagin í vár fóru vit yvir á Fløtur at renna kapp. Vit runnu aftur og fram; men við hvørt máttu vit seta okkum at hvíla. Vit høvdu tað bara heilt stuttligt. Nógv fólk komu at hyggja eftir okkum. Tey vildu síggja, hvørt okkara var kvikast. Tað var fyri tað mesta Ólavur, sum kom fyrst á mál; men Ása var næstan líka kvik sum hann. Við hvørt hendi tað seg, at eg var framman fyri hini; men tá var Ólavur ikki við. Var hann við, máttu vit kvika okkum fyri ikki at vera langt aftan fyri hann; tí Ólavur er sera raskur at renna. Eg haldi, at eingin drongur í øllum Føroyum, sum er so ungur sum hann, kann fáa hann aftur.

